
Annotatsiya. maqolada yashil iqtisodiyotni rivojlantirishning jahon tajribasi tahlil qilingan. Germaniya, Xitoy, Janubiy 
Koreya, Yevropa Ittifoqi, Daniya va AQSHdagi strategiyalar, yashil texnologiyalar va ish o‘rinlari yaratish natijalari ko‘rib 
chiqilgan. Shuningdek, BMT, UNEP, Jahon banki, ILO va OESR kabi xalqaro tashkilotlarning ushbu sohadagi roli va 
moliyalashtirish imkoniyatlari ta’kidlangan. 2010–2023 yillarda yashil iqtisodiyotga ajratilayotgan xalqaro moliyalashtirish 
hajmi sezilarli darajada o‘sgani ko‘rsatilgan. Maqolada yashil iqtisodiyotning ekologik, ijtimoiy va iqtisodiy barqarorlikni 
ta’minlaydigan kompleks tizim ekanligi xulosa qilingan.

Kalit soʻzlar: yashil iqtisodiyot, qayta tiklanuvchi energiya, barqaror rivojlanish, ekologik texnologiyalar, yashil ish o‘rinlari, 
milliy strategiya, xalqaro hamkorlik, moliyalashtirish.

Abstract. The article analyzes the world experience in developing a green economy. The strategies, green technologies 
and job creation results in Germany, China, South Korea, the European Union, Denmark and the USA are reviewed. The 
role and financing opportunities of international organizations such as the UN, UNEP, the World Bank, ILO and OECD 
in this area are also highlighted. It is shown that the volume of international financing allocated to the green economy in 
2010–2023 has increased significantly. The article concludes that the green economy is a complex system that ensures 
environmental, social and economic sustainability, and emphasizes the importance of developing a national model for 
Uzbekistan and expanding international cooperation.

Key words: green economy, renewable energy, sustainable development, environmental technologies, green jobs, 
national strategy, international cooperation, financing.

Аннотация. В статье анализируется мировой опыт развития зеленой экономики. Рассматриваются стратегии, 
зеленые технологии и результаты создания рабочих мест в Германии, Китае, Южной Корее, Европейском 
союзе, Дании и США. Также освещается роль и возможности финансирования международных организаций, 
таких как ООН, ЮНЕП, Всемирный банк, МОТ и ОЭСР, в этой области. Показано, что объем международного 
финансирования, выделяемого на зеленую экономику в 2010–2023 годах, значительно увеличился. В заключение 
статьи делается вывод, что зеленая экономика представляет собой сложную систему, обеспечивающую 
экологическую, социальную и экономическую стабильность.

Ключевые слова: зеленая экономика, возобновляемая энергия, устойчивое развитие, экологические технологии, 
зеленые рабочие места, национальная стратегия, международное сотрудничество, финансирование.

K I R I S H
Hozirgi global iqtisodiy jarayonlar jadal o‘zgarib borayotgan sharoitda tabiiy resurslardan oqilona foydalanish, 

ekologik barqarorlikni ta’minlash va yangi, samarali texnologiyalarga o‘tish butun dunyo mamlakatlari oldida 
turgan ustuvor vazifalardan biriga aylandi. Yashil iqtisodiyot konsepsiyasi ana shu maqsadlarga erishishda 
universal mexanizm sifatida tan olinmoqda. U iqtisodiy o‘sish va ekologik muvozanatni birlashtirgan holda, 
energosamaradorlik, qayta tiklanuvchi manbalardan foydalanish, chiqindilarni kamaytirish va raqobatbardosh 

“toza” sanoatni rivojlantirishni nazarda tutadi. Germaniyaning “Energiewende”, Janubiy Koreaning “Green 
Growth”, Yevropa Ittifoqining “Yevropa yashil kelishuvi”, Xitoyning besh yillik rivojlanish dasturlari, Daniyaning 
shamol energetikasiga yo‘naltirilgan siyosati – bularning barchasi yashil iqtisodiyotning amaldagi samaradorligini 
namoyon etadi. Shu nuqtai nazardan, ushbu mamlakatlar tajribasini o‘rganish, ularning modellarini tahlil qilish 
va milliy iqtisodiyot uchun muhim xulosalar chiqarish alohida dolzarb ahamiyatga ega.

Ushbu ishning asosiy maqsadi – yetakchi davlatlarning yashil iqtisodiyotni joriy etish va rivojlantirish 
bo‘yicha tajribalarini ilmiy jihatdan tahlil qilish, ularning o‘ziga xos modellarini qiyosiy o‘rganish va amaliyot 
uchun xulosalar ishlab chiqish.

M A V Z U G A  O I D  A D A B I Y O T L A R  S H A R H I
Yashil iqtisodiyotni rivojlantirish masalasi so‘nggi yillarda jahon hamjamiyati uchun ustuvor yo‘nalishga 

aylandi. BMT, OESR, Jahon banki hamda boshqa xalqaro tashkilotlar tomonidan qabul qilingan konsepsiyalar 
va strategik hujjatlar ushbu sohadagi asosiy nazariy va amaliy asosni shakllantiradi. BMTning “Green Economy 
in the Context of Sustainable Development and Poverty Eradication” (2011) hisoboti yashil iqtisodiyotni 
barqaror rivojlanishning ajralmas qismi sifatida talqin qiladi va mamlakatlarga iqtisodiy o‘sishni ekologiya bilan 
uyg‘unlashtirishga qaratilgan siyosatlarni tavsiya qiladi. Ushbu hujjat resurslardan oqilona foydalanish, uglerod 
izini qisqartirish va ijtimoiy farovonlikni oshirish kabi tamoyillarni asoslab beradi.

Markaziy Osiyo mamlakatlariga oid adabiyotlarda asosan suv resurslarini boshqarish, energetika tizimlarini 
modernizatsiya qilish va ekologik xavfsizlik masalalari muhim o‘rin tutadi. O‘zbekiston bo‘yicha ham Birinchi 
Prezident I.A. Karimovning ekologik barqarorlikka doir ishlari, Sh.M. Mirziyoyevning 2017–2021 va 2022–2026 
yillarga mo‘ljallangan strategik dasturlarida yashil iqtisodiyotga o‘tish bo‘yicha belgilangan vazifalar xalqaro 
manbalarda keng muhokama qilingan. Xususan, O‘zbekistonda 2030 yilga qadar qayta tiklanadigan energiya 
manbalari ulushini oshirish, yashil bank xizmatlarini rivojlantirish va AQSH, Koreya, Yevropa davlatlari bilan 
qo‘shma ekologik loyihalar ishlab chiqilishi bo‘yicha qator ilmiy maqolalar mavjud (Axmedov, 2022; UNDP 
Uzbekistan Report, 2023).

T A D Q I Q O T  M E T O D O L O G I YA S I
Ushbu tadqiqotda yashil iqtisodiyotni rivojlantirish bo‘yicha jahon mamlakatlari tajribasini o‘rganish, 

iqtisodiy, ekologik va institusional omillarni solishtirma tahlil qilish asosiy maqsad qilib olindi. Tadqiqotda 
tayanch manbalar tahlili, solishtirma tahlil usuli, tarkibiy-iqtisodiy tahlil, tizimli yondashuv, ilmiy xulosa chiqarish 
usullaridan foydalanildi. Ushbu metodologiya mavzuni ilmiy asosda chuqur tahlil qilish, jahon amaliyotidan kelib 
chiqqan holda milliy sharoitga mos xulosa va takliflar ishlab chiqish imkonini berdi.

T A X L I L  V A  N A T I J A L A R
Hozirgi zamon iqtisodiy tizimda yashil iqtisodiyotga o‘tish nafaqat ekologik barqarorlikni ta’minlash, balki 

iqtisodiy o‘sishni yangi bosqichga ko‘tarish, zamonaviy texnologiyalardan foydalanish va insoniyatning uzoq 
muddatli manfaatlarini ta’minlash vositasiga aylanmoqda. Jahon hamjamiyatida ko‘plab davlatlar ushbu 
tamoyilni o‘z iqtisodiy siyosatlariga integratsiya qilish orqali sezilarli natijalarga erishmoqdalar. Quyida turli 
mamlakatlarning yashil iqtisodiyotni joriy etish va rivojlantirish bo‘yicha amalga oshirgan aniq tadbirlari va 
natijalari ko‘rib chiqildi.

Germaniya Yevropada yashil iqtisodiyot bo‘yicha eng rivojlangan davlatlardan biri bo‘lib hisoblanadi. Ushbu 
mamlakat 2011-yildan boshlab «Energiewende» (Energetik burilish) strategiyasini qabul qildi. Uning asosiy 
maqsadi atom energetikasidan butunlay voz kechib, 2050-yilga kelib mamlakatdagi barcha elektr energiyasini 
qayta tiklanuvchi manbalar orqali ta’minlashdir. 2022-yilda  Germaniya atom elektrostansiyalarini yopdi va 
energetika ta’minotida shamol va quyosh energiyasining ulushini 46% ga yetkazdi.

 2023-yilda Germaniyada shamol energetikasi hisobiga 126 TVt/s soat elektr energiyasi ishlab chiqarildi. 
Yashil texnologiyalarga so‘nggi 10 yil ichida 200 milliard yevrodan ortiq investisiya kiritildi. Mamlakatda   300 
mingdan ortiq yangi ish o‘rinlari yaratildi[8].

Xitoy oldingi yillarda xalqaro maydonda iqtisodiy o‘sish bilan birga ekologik muammolarning jiddiyligi bilan 
ham tanilgan edi. Ammo 2010-yildan boshlab mamlakat barqaror rivojlanishga e’tibor qarata boshladi. Xususan, 
“13-besh yillik rivojlanish rejasi” (2016–2020) va “14-besh yillik reja” (2021–2025) doirasida yashil iqtisodiyot va 
ekologik toza texnologiyalar ustuvor vazifalar qatoriga kiritildi.

 Masalan, Xitoy dunyodagi eng yirik qayta tiklanuvchi energiya ishlab chiqaruvchi davlat bo‘lib hisoblanadi. 
Unda 2023-yilda quyosh panellari quvvati 400 GVtdan oshdi. Bu mamlakat  elektromobillar ishlab chiqarish 
bo‘yicha dunyoda birinchi o‘rinda turadi (BYD, NIO kabi brendlar). Xitoyda 2021-yilda “Yashil kredit” tizimi orqali 
2,7 trillion yuan miqdorida ekologik loyihalar moliyalashtirilgan.[10]

Janubiy Koreya 2008-yilda “Yashil o‘sish” (“Green Growth”) milliy strategiyasini qabul qildi. Bu strategiya 
nafaqat ekologik barqarorlikni ta’minlash, balki iqtisodiy taraqqiyotni rag‘batlantirishga qaratilgan. Mamlakatda 
maxsus Yashil rivojlanish instituti, Yashil texnologiyalar fondi tashkil etilgan va hukumat byudjetining 2 foizi  har 
yili yashil loyihalarga yo‘naltiriladi.[6]

Daniya ”yashil iqtisodiyot”ga o‘tishda o‘ziga xos modelni rivojlantirgan davlat hisoblanadi. Mamlakat shamol 
energetikasiga maxsus e’tibor qaratadi. Uning elektr energiyasining 55 foizdan ortig‘i shamol turbinalari hisobiga 
ishlab chiqariladi. Shu bilan birga, Daniyada yashil transport – velosipedlar, elektrobuslar keng qo‘llaniladi.

Shu bilan birga Daniyada 2023-yilda 40 mingdan ortiq yashil ish o‘rinlari faoliyat yuritdi.   “State of Green” 
dasturi doirasida 100 dan ortiq mamlakat bilan yashil texnologiya eksporti amalga oshirilmoqda. Energetika 
eksportining 70 foizi shamol va quyosh manbalari orqali amalga oshiriladi[4].

AQSHda yashil iqtisodiyotni rivojlantirishda davlatdan ko‘ra xususiy sektor faolroq. “Tesla”, “Google”, “Apple” 
kabi yirik korporatsiyalar o‘z ishlab chiqarishlarini energiya samaradorligi va SO2 chiqindilarini kamaytirishga 
moslashtirgan. 2022-yilda Prezident Jo Bayden tomonidan qabul qilingan “Inflation Reduction Act” orqali 369 
milliard dollarni yashil loyihalarga ajratish rejalashtirilgan edi.

Bundan tashqari, “Tesla” kompaniyasi 2023-yilda 1,8 million dona elektromobil ishlab  chiqardi.  Kaliforniya 
shtatida 2035-yildan boshlab benzin transport vositalarini sotish taqiqlanadi. AQSHda yashil texnologiyalar 
sohasida oxirgi 10 yilda 1 milliondan ortiq ish o‘rni yaratilgan.

1. BMT (Birlashgan Millatlar Tashkiloti) va UNEP (Atrof-muhit dasturi)
BMTning Atrof-muhit bo‘yicha dasturi — UNEP (United Nations Environment Programme) — yashil 

iqtisodiyot g‘oyasining asosiy ilmiy va siyosiy asoslarini yaratgan yetakchi tashkilot bo‘lib hisoblanadi. 2008 
yilda UNEP tomonidan “Towards a Green Economy” deb nomlangan dastlabki hisobot nashr etildi, u yashil 
iqtisodiyotning ta’rifi, tamoyillari va sektorial afzalliklarini ko‘rsatib berdi.

Rio+20 konferensiyasi (2012) – Braziliyaning Rio-de-Janeyro shahrida bo‘lib o‘tgan ushbu xalqaro 
konferensiyada BMT yashil iqtisodiyotni “barqaror rivojlanish va qashshoqlikni kamaytirish vositasi” sifatida 
e’tirof etdi. 190 dan ortiq davlat vakillari bu tashabbusni qo‘llab-quvvatladi.

UNEP tashabbuslari:
 • “Green Economy Initiative” (Yashil iqtisodiyot tashabbusi)
 • “Partnership for Action on Green Economy (PAGE)” — 2013 yilda ishga tushirilgan, bu hamkorlik 

platformasi orqali turli davlatlar yashil islohotlar olib bormoqda.
 • “Global Green New Deal” — iqtisodiy inqirozlardan chiqishning yashil va inklyuziv modelini taklif qiladi.
2. Jahon banki (World Bank)
Jahon banki yashil iqtisodiyotga o‘tishni moliyaviy tomondan qo‘llab-quvvatlovchi asosiy institutlardan 

biridir. Ushbu tashkilot yashil infratuzilma, qayta tiklanuvchi energetika, ekologik toza qishloq xo‘jaligi, bioxilma-
xillikni muhofaza qilish kabi sohalardagi loyihalar uchun uzoq muddatli imtiyozli kreditlar ajratadi. Masalan:

 • Jahon banki 2016–2023-yillar oralig‘ida 80 milliard dollardan ortiq mablag‘ni yashil energetika va iqlim 
o‘zgarishiga moslashuv loyihalariga yo‘naltirgan.

 • “Climate Investment Funds” (CIF) – iqlim o‘zgarishini yumshatish uchun ajratilgan maxsus fond.
 • 2021-yilda Jahon banki O‘zbekistonda “Yashil energiyani qo‘llab-quvvatlash dasturi”ni amalga oshirishda 

hamkorlik qilgan.
3. Xalqaro mehnat tashkiloti (ILO)
ILO yashil iqtisodiyotning ijtimoiy samarasiga e’tibor qaratadi. Ya’ni, yashil iqtisodiyot faqat tabiatni himoya 

qilish emas, balki yangi ish o‘rinlarini yaratish, mehnat sharoitlarini yaxshilash va tenglikni ta’minlash imkonini 
beradi.

ILO ma’lumotlariga ko‘ra:
 • 2030-yilgacha dunyoda yashil iqtisodiyot orqali 24 milliongacha yangi ish o‘rinlari yaratilishi mumkin.
 • “Green Jobs Initiative” — ILO, UNEP va ITUC (Xalqaro kasaba uyushmalari konfederatsiyasi) hamkorligida 

tashkil etilgan.
 • O‘quv dasturlari, malaka oshirish kurslari orqali yashil sohalar uchun kadrlar tayyorlash ishlari amalga 

oshirilmoqda.
4. OESR (Iqtisodiy hamkorlik va taraqqiyot tashkiloti)
OESR 30 dan ortiq rivojlangan mamlakatlarni o‘z ichiga oluvchi xalqaro tashkilot bo‘lib, yashil iqtisodiyot 

konsepsiyasini ilmiy tahlil va siyosiy tavsiyalar asosida amalga oshirib kelmoqda.
Quyidagi grafik 2010–2023-yillar oralig‘ida yashil iqtisodiyot sohasiga xalqaro moliya ajratilishidagi o‘sish 

dinamikasini aks ettiradi.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 919

2025-yil, dekabr. № 12-son.

1.1-rasm. Yashil iqtisodiyotga ajratilayotgan xalqaro moliya.

2010–2023-yillar davomida yashil iqtisodiyot yo‘nalishiga yo‘naltirilgan xalqaro moliyalashtirish hajmlarining 
dinamikasi barqaror o‘sish tendensiyasini namoyon etmoqda. Agar 2010-yilda mazkur ko‘rsatkich 30 mlrd. 
AQSH dollari atrofida shakllangan bo‘lsa, 2023-yilga kelib uning miqdori 120 mlrd. AQSH dollaridan ortiqni 
tashkil etgan. Demak, o‘tgan 13 yil ichida moliyaviy qo‘llab-quvvatlash hajmi qariyb to‘rt barobarga o‘sgan. Bu 
holat xalqaro hamjamiyatning barqaror rivojlanish maqsadlariga e’tibori ortib borayotganini va yashil iqtisodiyot 
yo‘nalishi global siyosiy-iqtisodiy kun tartibidan mustahkam o‘rin olganini anglatadi.

Umuman olganda, 2010–2023-yillar davomidagi moliyalashtirish tendensiyalari shundan dalolat 
bermoqdaki, yashil iqtisodiyot sohasi xalqaro hamkorlikning ustuvor yo‘nalishlaridan biriga aylangan. Bu esa, 
o‘z navbatida, 2030-yilga qadar BMTning Barqaror rivojlanish maqsadlariga erishish jarayonida moliyaviy 
resurslarning hal qiluvchi ahamiyat kasb etishini ko‘rsatadi.

X U L O S A  V A  T A K L I F L A R
Maqolada yashil iqtisodiyotni rivojlantirish bo‘yicha dunyo tajribasi tahlil qilindi. Germaniya, Xitoy, Janubiy 

Koreya, Yevropa Ittifoqi, Daniya va AQSHda yashil iqtisodiyot strategiyalari nafaqat ekologik barqarorlikni 
ta’minlaydi, balki iqtisodiy o‘sish, zamonaviy texnologiyalarni joriy etish va yangi ish o‘rinlari yaratishga xizmat 
qiladi. Xalqaro tashkilotlar — BMT, UNEP, Jahon banki, ILO va OESR — ushbu jarayonda moliyalashtirish, kadrlar 
tayyorlash va siyosiy tavsiyalar bilan muhim rol o‘ynaydi. 2010–2023-yillarda yashil iqtisodiyot yo‘nalishiga 
ajratilayotgan xalqaro moliya hajmi sezilarli darajada o‘sgani ham ushbu sohaning global ahamiyatini ko‘rsatadi.

O‘zbekiston uchun ham yashil iqtisodiyotni rivojlantirish masalasi dolzarbdir. Mamlakatda milliy modelni 
ishlab chiqish, xalqaro tajribalarni adaptatsiya qilish va yashil texnologiyalar hamda energiya samaradorligini 
keng joriy etish muhim hisoblanadi.

Takliflar:
1.	 O‘zbekistonda yashil iqtisodiyot strategiyasini ishlab chiqish va amalga oshirishda xalqaro tajribalardan 

foydalanish.
2.	 Qayta tiklanuvchi energiya, energiya samaradorligi va yashil transport sohalariga investisiyalarni 

ko‘paytirish.
3.	 Yashil ish o‘rinlari yaratish va kasbiy tayyorgarlik dasturlarini rivojlantirish.
Ushbu chora-tadbirlar O‘zbekistonda ekologik, ijtimoiy va iqtisodiy barqarorlikka erishishda muhim qadam 

bo‘lib xizmat qiladi.

Foydalanilgan adabiyotlar ro‘yxati 
1.	 United Nations Environment Programme (UNEP). Towards a Green Economy. UNEP, 2008.
2.	 BMT. Rio+20 konferensiyasi hisobotlari. Braziliya, Rio-de-Janeyro, 2012.
3.	 Jahon Banki. Climate Investment Funds Annual Report. World Bank, 2016–2023.

4.	 ILO, UNEP, ITUC. Green Jobs Initiative Reports. Geneva, 2015–2022.
5.	 OECD. Green Growth Strategy and Indicators. Paris, 2015–2022.
6.	 GGGI (Global Green Growth Institute). Annual Reports and Country Strategies. Seoul, 2010–2023.
7.	 GEF (Global Environment Facility). Project Portfolio and Financing Reports. Washington, 1991–2023.
8.	 ESCAP. Asia-Pacific Green Growth Policy Reports. Bangkok, 2015–2023.
9.	 Germaniya Federal Hukumati. Energiewende Strategy Reports. Berlin, 2011–2023.
10.	 Xitoy Milliy Rivojlanish va Reforma Komissiyasi. 13th and 14th Five-Year Plans. Beijing, 2016–2025.
11.	 South Korea Ministry of Environment. Green Growth National Strategy. Seoul, 2008–2022.

